
UNIVERSITAS CATHOLICA NIAGARAE



NIAGARA UNIVERSITY

Die 12 aprilis 1960

Eminentissime ac Reverendissime Domine,

Facultates istius almae Universitatis Niagarae et Seminarii Dominae
Nostrae Angelorum necnon utriusque instituti alumni una mecum Emi-
nentiae Tuae ac omnibus Pontificiae Commissionis Antepraeparatoriae
pto Concilio Oecumenico membris magno cum affectu atque ferventi
animo salutem dicunt.

Cum utriusque facultatis Magistris pertractatione habita de re et
audita mea consultatione, humiliter Eminentiae Tuae et tuae Commis-
sioni mitto hic allata proposita quae, intet multa selecta, nostra senten-
tia maxime Ecclesiae prodesse et vestra perspectione ac consideratione
digha esse existimavimus.

Opportunitate utor ut certiorem te faciam de mei Praedecessoris in
officio Rectoris Magnifici, Admodum Reverendi Francisci L. Meade, C.M.,
decessione, quae evenit die 13 februarii 1958. Quare eiusdem C.M.
Supetiores me ut eius in locum succederem designarunt.

Dum meae devotionis ac aestimationis tibi afferro protestationes
Spiritus Sancti auxilium invoco ut Eminentiam Tuam et tuos socios
in conspicuo labore adiuvet.

Humilem tuum servum in Christo me declaro

VincenTius T. Sworps, C. M.
Praeses



VOTA

DE LITURGIA

Desideramus nostram vocem addere commendationibus iam antea
factis ut Divinum officium brevietur et lectiones ad tres limitentur., Hoc
praesertim subveniret sacerdotibus in ministerio animarum incumbenti-
bus saltem in diebus festis et Dominicis. '
Desideramus ritum baptismatis infantium simplificari circa caere-
monias praescriptas antequam in baptisterium ingrediatur unum tantum

exorcismum servando.
In celebratione paroecialium vel conventualium Missarum, vel in aliis

Missis in quibus assistit congregatio fidelium liturgica lectio Scriptura-
rum locorum (nempe Evangelii, Epistolarum vel aliarum lectionum) in
vernacula lingua permittatur et adversus congregationem.

DE POPULO CHRISTIANO

Commendamus ut populus Christianus iterum atque iterum instrua-
tur et inducatur ad spiritum sacrificii a magistris et praedicatoribus; nam
spiritus saecularis et amor suipsius graves rationes constituunt quibus
permulti animati non sunt ad religiosam vocationem amplectendam. Cu-
pimus etiam ut frequentius doceatur et praedicetur de eminentia et
gloria religiosae atque sacerdotalis vocationis.

Provisiones capiantur ad pugnandum crassum materialismum quod
tot ex nostris catholicis affecit.

Provideatur ad illuminandam et commendandam sanctitatem matri-
monii, auctoritatem patris familias, vocationem matris ut herae.

DEe sOCIOLOGIA

Commendamus: Media excogitari ad completiorem applicationem so-
cialium doctrinarum Leonis XIIT et Pii XI in catholicis nationibus.

DE CLERO

Commendamus: Ministros Protestantes, qui uxorem duxerunt et con-
versi sunt ad Ecclesiam veram, permitti ut sacris studiis se dent in aptis

seminariis et recipiant ordinem presbyteratus, ita reducendo in praxi ge.
nerali quod recenti tempote Sancta Sedes permisit paucis in casibys,
Hoc posset fieri ad tempus seu ad experimentum, verbi gratia per hanc
generationem,

DE ADOLESCENTIUM INSTITUTIONE

Ut in catholicis Universitatibus et huiusmodi scholis (quae v. g. in
Statibus Foederatis Americae « Colleges » dicuntur) atque in Seminariis
maioris momenti et ponderis sint contemporaneae philosophiae studia
optamus, earum praesertim idearum contra Christiana principia pugnan-
tium, quas saepissime maerenti animo subvertere vidimus ingenia ani-
mosque nostrorum iuvenum. Ideo studiosi catholici,; sive ex Universi.
tatibus sint sive ex Seminariis, ita parati esse deberent putamus hac
de re ut perapte quam maxime petniciosis contemporaneae philosophiae
sententiis respondere ex Scholastica philosophia valerent.

De EccLresia

Optamus ut

a) Tamquam sententia Oecumenici Concilii edatur illud iam vulga-
tum Sancti Officii documentum die 8" mensis augusti anno 1949
Em.mo Cardli Cushing data citca « Feeney » casum, in quo Sanctum
Officium ipsum tam perpulchre ac concinne praebet authenticam et
traditionalem Ecclesiae interpretationem illius iam definitae veritatis
« Extra Ecclesiam nulla salus ».

b) Synthetice Sacrum Concilium explanet relationem inter voces
turidico-theologicas « Persona in Ecclesia » (canon 87) atque « Subditus
seu subiectum Ecclesiae » et « Membrum Ecclesiae » (Mystici Corporis
Christi quod est Ecclesia Pius XTI, die 29 mensis iunii, anno 1943).

‘DE MARIOLOGIA

Erga coelestem - Matrem nostram, Mariam, pietate atque amore,
quae semper in hac nostra Universitate ac Seminario plusquam per inte-
grum saeculum praestiterunt et quae tamquam hereditas tradita sunt
Filiis a Patre ac Fundatore nostro S. Vincentio a Paulo, vehementer
compulsi rogare audemus. ut Sancta Synodus animadvertat ac ponderet
Beatae Virginis Mariae titulos, quibus co-redemptrix atque mediatrix
gratiarum omnium invocatur. :

Obsecramus ergo Sanctam Synodum ut isti tituli qui sint et num
definiendi “sint- tamqiiam  dogmaticae veritates perspectetur; quodsi ita
res se habeat, num sit hoc nostrum aptissimum tempus ut definiantut.



